
MINISTRIA FINANCAVE DHE EKONOMISË

DREJTORIA E PËRGJITHSHME E PRONËSISË INDUSTRIALE

RELACION
PËR

RËNDËSINË E STRATEGJISË KOMBËTARE  PËR PRONËSINË

INTELEKTUALE  2021 - 2025
I. QËLLIMI I STRATEGJISË KOMBËTARE PËR PRONËSINË INTELEKTUALE 2021 – 2025  DHE OBJEKTIVAT QË SYNOHEN TË  ARRIHEN
Qëllimi i kësaj Strategjie është të stimulojë zhvillimin ekonomik, shkencor dhe kulturor në vend, të sigurojë një funksionim të duhur të tregut të brendshëm duke vendosur ekuilibrin e duhur midis interesave të pronarëve të të drejtave të pronësisë intelektuale dhe interesave të përdoruesve, dhe forcimi i sistemit të regjistrimit dhe mbrojtjes së pronës intelektuale. Ky qëllim strategjik duhet të arrihet duke siguruar mbrojtje të besueshme dhe efikase të të drejtave të pronësisë intelektuale dhe duke inkurajuar, zhvilluar dhe shfrytëzuar ekonomikisht pronën intelektuale. Të pesë objektivat tregohen veçanërisht në Strategji: përmirësimi i kornizës ligjore, zhvillimi dhe forcimi i kornizës institucionale, forcimi i koordinimit dhe bashkëpunimit ndërmjet institucioneve, si në nivelin kombëtar, rajonal dhe ndërkombëtar, ngritja e vetëdijes për rëndësinë e sistemit të pronësisë intelektuale si dhe identifikimi i treguesve gjeografikë dhe emërtimeve të origjinës.

Në mënyrë specifike ajo do të mund të shërbejë si një mjet i politikës për të inkurajuar investimet në kërkim dhe zhvillim, si dhe garanton suksesin në treg.

Drejtoria e Përgjithshme e Pronësisë Industriale, në rolin aktual të Sekretariatit Teknik të Grupit Ndërinstitucional të Punës, ngritur me Urdhër të Kryeministrit Nr.118, datë 23.9.2020, si dhe me mbështjetjen e Institucioneve të përfshira në këtë proces, ka propozuar hartimin e Strategjisë së re Kombëtare të PI-së.

Strategjia e re Kombëtare e PI-së do të përmbajë një grup rregullash, të cilat do të përcaktohen dhe implementohen nga institucionet e përfshira në sistemin e PI-së për të inkurajuar dhe forcuar zhvillimin, menaxhimin dhe mbrojtjen e PI-së në nivel kombëtar. Ajo do të konkretizojë përpjekjen themelore për vendosjen e dialogut gjithpërfshirës ndërmjet aktorëve të ndryshëm, duke krijuar kushte të përshtatshme për mbrojtjen e Pronësisë Intelektuale.

Hartimi dhe implementimi i Strategjisë Kombëtare Për Pronësinë Intelektuale 2021 - 2025   do të përbëjë një element thelbësor në progresin e mëtejshem social ekonomik, në rritjen e konkurrencës së ndershme, krijimin e besueshmërisë në treg.
I.     PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTAVE TË TJERA POLITIKE
Kjo strategji është në përputhje me programin politik të Këshillit të Ministrave. Strategjia Për Pronësinë Intelektuale 2021-2025 është përfshirë në Matricën e Akteve të Drejtorisë së Përgjithshme të Pronësisë Industriale për vitin 2021. Gjithashtu hartimi i këtij dokumenti është parashikuar në Planin Kombëtar për Integrimin Europian 2021-2023. 
II. ARGUMENTIMI I STRATEGJISË LIDHUR ME PËRPARËSITË, PROBLEMATIKAT, EFEKTET E PRITSHME 
         Nëpërmjet kësaj Strategjie, rezultatet që pritet të arrihen, janë:
· Përmirësimi i kuadrit rregullator dhe legjislativ nw fushwn e pronwsisw intelektuale;
· Forcimi i kapaciteve administrative të institucioneve të përfshira në sistemin e PI-së;
· Rritja e nivelit të ndërgjegjësimit të publikut (organizimi i seminareve, konferencave dhe aktiviteteve promovuese);
· Forcimi i bashkëpunimit dhe koordinimit midis institucioneve të përfshira në fushën e PI-së;
· Forcimi i sistemit të zbatimit dhe të mbrojtjes së PI-së;
· Nxitja dhe hartimi i politikave për regjistrimin e Treguesve Gjeografikë dhe Emërtimeve të Origjinës si asset dhe interes kombëtar. 
· Komercializimi i objekteve të PI-së si edhe transferimi i teknologjisë;
III.   VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Ky dokument është hartuar me kontributin e ekspertëve të grupit ndërinstitucional të punës të ngritur me urdhrin e Kryeministrit nr.118, datë 23.09.2020 “Për ngritjen e grupit ndërinstitucional të punës për bashkërendimin, hartimin dhe ndjekjen e zbatimit të dokumentit strategjik për Pronësinë Intelektuale2021-2025” si dhe me asistencën teknike të ofruar nga ekspertët e Organizatës Botërore për Pronësinë Intelektuale (OBPI) si një nga partnerët tanë më të rëndësisëshëm në rrugëtimin e institucioneve për një sistem të qëndrueshëm të pronësisë intelektuale. 

Dokumenti gjatë hartimit dhe në përfundim të tij është konsultuar dhe me grupet e interesit dhe në hartimin e tij kanë dhënë kontribut mbi 10 institucione. Për shkak të situatës së shkaktuar nga COVID-19, të gjitha takimet e parashikuara për tu zhvilluar me institucionet janë zhvilluar online, punë e koordinuar nga Drejtoria e Përgjithshme e Pronësisë Industriale. Institucionet e përfshira përveç intervistave online kanë plotësuar dhe një pyetësor ku është marrë informacion mbi të gjithë situatën aktuale të institucioneve sipas fushës së përgjegjësisë, sfidat dhe prioritetet e tyre. Duhet theksuar fakti se ka qënë një periudhë mjaft e vështirë për të realizuar në kohë pandemie të gjitha instervistat e planifikuara. 

Raporti i përgatitur nga ekspertët e delegacionit të OBPI-s u hartua mbështetur në analizën e bazës së të dhënave të DPPI, në intervistat e organizuara me institucionet e përfshira në sistem, në pyetësorët e plotësuar nga institucionet si dhe me grupet e interesit..  

Bazuar në pyetësorët dhe intervistat e zhvilluara u kuptua qartazi se krijimi i objekteve të të drejtave të pronësisë industriale në Republikën e Shqipërisë ka shumë hapësirë për zhvillim, si për nga struktura ashtu edhe nga qëllimi. Kjo vlen veçanërisht për inovacionet teknologjike, duke përfshirë zgjidhje të reja teknike, funksionalitete të reja, formën dhe pamjen e produktit, etj. Për shkak të rritjes së numrit në regjistrimin e treguesve gjeografikë dhe emërtimeve të origjinës (siç tregohet më tej në tekst), duket se Shqipëria është një zonë që mbart potencial të konsiderueshëm zhvillimi ekonomik.

Ajo është detyrim i parashikuar në Planin Kombëtar për Integrimin Europian 2021 -2023, Marrëveshjen e Stabilizim Asociimit dhe në Kapitullin VII “Pronësia Intelektuale”.
IV.      VLERËSIMI I SHKALLËS SË PËRAFRIMIT ME ACQUIS E BASHKIMIT EUROPIAN  (PËR PROJEKTAKET NORMATIVE)

Strategjia Kombëtare Për Pronësinë Intelektuale  2021 - 2025 ka për qëllim përafrimin e legjislacionit me acquis të Bashkimit Europian duke qwnw se tashmw procesi i anëtarësimit në Bashkimin Evropian është në vetvete një proces gjithëpërfshirës, multi-sektorial. Anëtarësimi kërkon reforma të thella dhe të gjithanshme që prekin të gjithë sektorët e qeverisjes, duke synuar transformimin e plotë të kuadrit ligjor dhe institucional, ekonomisë dhe të bërit biznes, etj.
V. PËRMBLEDHJE SHPJEGUESE E PËRMBAJTJES SË STRATEGJISË
Strategjia e parë nw fushwn e pronwsisw intelektuale 2010-2015 u shoqërua nga miratimi i Strategjisë së dytë të pronësisë intelektuale, me Vendimin e Këshillit të Ministrave nr. 527, datë 20.7.2016 “Për miratimin e Strategjisë Kombëtare për Pronësinë Intelektuale 2016 – 2020”.

Miratimi dhe zbatimi i këtyre dy strategjive ishte në vetvete një shprehje e vullnetit të Qeverisë shqiptare për plotësimin e detyrimeve të MSA-së, përafrimin e legjislacionit shqiptar me acquis dhe respektimin e të drejtave të pronësisë intelektuale të çdo subjekti.

Zbatimi gradual i këtyre strategjive, përafrimi i legjislacionit, forcimi i kapaciteteve institucionale dhe zbatimi gjithnjë e më i mirë i legjislacionit janë vlerësuar edhe nga shërbimet e Komisionit Evropian. 

Strategjia për Pronësinë Intelektuale e Republikës së Shqipërisë është një dokument politik që përcakton objektivat strategjike dhe masat për arritjen e tyre duke stimuluar zhvillimin e një procesi gradual të forcimit të gjithë sistemit të Pronësisë Intelektuale për periudhën 2021-2025. 
Kjo Strategji do të përbëjë një arritje në drejtim të njohjes, administrimit dhe mbrojtjes së të drejtave që rrjedhin nga PI-së, të drejta të cilat ushtrojnë një ndikim të fuqishëm në mirë funksionimin e ekonomisë dhe forcimin e rregullave të një konkurrence të drejtë.

Ekonomia inovative bazohet në idenë se dija, inovacioni, teknologjia dhe sipërmarrja janë forcat e zhvillimit ekonomik. Në një ekonomi të bazuar në dije, kapaciteti dhe kreativiteti inovativ janë lëndë djegëse për rritjen ekonomike. Të drejtat e pronësisë intelektuale janë mjeti për mbrojtjen ligjore të atyre forcave lëvizëse. Kjo është arsyeja themelore pse vendet duhet të zhvillojnë një sistem të besueshëm dhe të mirëfunksionuar të pronësisë intelektuale.

Ky sistem fuqizon bizneset, industritë dhe individët për të mbrojtur krijimet e tyre inovative intelektuale dhe rezultatet e veprimtarive të tyre kulturore dhe krijuese. Kjo u jep atyre mundësinë të gëzojnë të drejtat e tyre morale dhe të komercializojnë të drejtat e tyre materiale që burojnë nga puna dhe investimet e tyre inovative dhe krijuese. Mundësia për të nxjerrë vlera të përshtatshme ekonomike nga puna dhe investimet e tyre inovative dhe krijuese është shumë stimuluese për punën dhe investimet e mëtejshme. 
Anëtarësimi në Bashkimin Evropian është prioriteti strategjik i Republikës së Shqipërisë. Marrëveshja e Stabilizim-Asociimit ndërmjet Republikës së Shqipërisë dhe Komuniteteve Evropiane dhe shteteve të tyre anëtare hyri në fuqi më datë 1 prill 2009. Më datë 28 prill 2009, Shqipëria aplikoi për anëtarësim në Bashkimin Evropian. Këshilli i Bashkimit Evropian vendosi që t’i japë Shqipërisë statusin e vendit kandidat në qershor 2014 dhe në mars 2020 vendosi hapjen e negociatave të anëtarësimit. Vendimi i Këshillit për hapjen e negociatave të anëtarësimit ishte një rrjedhojë logjike e arritjeve të Shqipërisë në reformat e saj të thella, veçanërisht në lidhje me reformën në drejtësi. 

VI. INSTITUCIONET DHE ORGANET QË NGARKOHEN PËR ZBATIMIN E VENDIMIT
a. Drejtoria e Përgjithshme e Pronësisë Industriale (DPPI);
b. Ministria e Kulturës/Drejtoria përgjegjëse për të Drejtën e Autorit;
c. Drejtoria e Përgjithshme e Doganave; 

d. Drejtoria e Përgjithshme e Policisë së Shtetit (Drejtoria për Krimin Ekonomik dhe Financiar);
e. Ministria e Arsimit Sportit dhe Rinisë;

f. Ministria për Evropën dhe Punët e Jashtme;

g. Ministria e Drejtësisë;

h. Ministria e Bujqësisë dhe Zhvillimit Rural;

i. Ministria e Turizmit dhe Mjedisit;

j. Ministria e Financave dhe Ekonomisë;

k. Departamenti i Zhvillimit dhe Mirëqeverisjes, në Kryeministri;

l. Inspektoriati Shtetëror i Mbikëqyres së Tregut;

m. Drejtoria e Përgjithshme e Tatimeve;

n. Autoriteti Kombëtar i Ushqimit;

o. Autoriteti i Komunikimeve Publikeve dhe Postare;

VII. PERSONAT DHE INSTITUCIONET QË KANË KONTRIBUAR NË HARTIMIN E STRATEGJISË
Me Urdhrin nr. 118, datë 23.09.2020“Për ngritjen e grupit ndërinstitucional të punës për bashkërendimin, hartimin dhe ndjekjen e zbatimit të dokumentit strategjik për pronësinë intelektuale 2021-2025” u krijua grupi i punës për hartimin e saj.

Ky grup duhet të ndjekë në vazhdimësi zbatimin e dokumentit Strategjik për Pronësinë Intelektuale 2021-2025, të bashkërendojë punën që lidhet me çështje të zbatimit të këtij dokumenti strategjik si dhe të monitorojë performancën e zbatimit të saj.

Relacioni shoqërues është përgatitur nga  Drejtoria e Përgjithshme e Pronësisë Industriale, si institucion publik jo-buxhetor që regjistron, administron dhe promovon objektet e pronësisë industriale, funksionon si agjenci autonome, nën mbikëqyrjen e Ministrit të Ekonomisë të Republikës së Shqipërisë. 
Drejtues i këtij grupi do të jetë Zv/Ministri i Financave dhe Ekonomisë. Sekretariati teknik për Grupin Ndërinstitucional të Punës do të jetë Drejtoria e Përgjithshme e Pronësisë Industriale pranë MFE, e cila do të bashkëpunojë ngushtësisht me institucionet e tjera, sidomos me DDA, ISHMT, DPD, DPSH, etj. 

VIII. RAPORTI I VLERËSIMIT I TË ARDHURAVE DHE SHPENZIMEVE BUXHETORE

Vlerësimi i kostove të nevojshme për zbatimin e Strategjisë së Pronësisë Intelektuale për periudhën 2021-2025 është bërë në bazë të objektivave të parashikuara në planin e veprimit. Në këtë përllogaritje janë marrë parasysh programet buxhetore 2021-2023 dhe 2023-2025 dhe sipas këtij trendi, një parashikim i përafërt për vitin 2025. Përllogaritja e kostos për pjesën më të madhe të objektivave është bërë duke pasur parasysh numrin e punonjësve që do të merren me aktivitetin, pagat e tyre (paga për një orë pune), koha e realizimit të tij (përfshirë orë, ditë, muaj, etj.).

Burimet financiare për objektivat e vitit 2021-2022 bazohen pothuajse plotësisht në buxhetin e shtetit. Në përgjithësi kostimi i objektivave është përllogaritur duke parashikuar trendin e buxhetit të shtetit, duke përcaktuar aktivitetet kryesore, por duke lënë hapësirë për mundësinë e mbështetjes nga donatorët apo financimeve të huaja. Këto të fundit paraqiten në zërin “hendek financiar”.
Ky dokument strategjik shoqërohet me një plan veprimesh ku kostohen gjithë objektivat sipas produkteve, duke parashikuar pjesën e mbuluar nga buxheti i shtetit dhe atë që kërkon financim të huaj (informacion që ndodhet në faqen 95-96 yë dokumentit strategjik).

